Հավելված N 5 
ՀՀ տնտեսական մրցակցության պաշտպանության

պետական հանձնաժողովի գլխավոր քարտուղարի

2020թ. հուլիսի 1-ի N 149-Ա հրամանի
ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՊԱՇՏՈՆԻ ԱՆՁՆԱԳԻՐ

ՏՆՏԵՍԱԿԱՆ ՄՐՑԱԿՑՈՒԹՅԱՆ ՊԱՇՏՊԱՆՈՒԹՅԱՆ ՊԵՏԱԿԱՆ 
ՀԱՆՁՆԱԺՈՂՈՎԻ ՄՐՑԱԿՑՈՒԹՅԱՆ ՊԱՇՏՊԱՆՈՒԹՅԱՆ ՎԱՐՉՈՒԹՅԱՆ ՀԱՄԱԿԵՆՏՐՈՆԱՑՈՒՄՆԵՐԻ ԵՎ ՊԵՏԱԿԱՆ ՕԺԱՆԴԱԿՈՒԹՅԱՆ, ՊԵՏԱԿԱՆ ԳՆՈՒՄՆԵՐԻ ՎԵՐԱՀՍԿՈՂՈՒԹՅԱՆ ԲԱԺՆԻ ԱՎԱԳ ՄԱՍՆԱԳԵՏ
	1․ Ընդհանուր դրույթներ

	1.1. Պաշտոնի անվանումը, ծածկագիրը
Մրցակցության պաշտպանության վարչության (այսուհետ՝ Վարչություն) համակենտրոնացումների և պետական օժանդակության, պետական գնումների վերահսկողության բաժնի (այսուհետ՝ Բաժին) ավագ մասնագետ (ծածկագիր՝ 45-32.2-Մ3-3)
1.2.  Ենթակա և հաշվետու է 

Բաժնի ավագ մասնագետն անմիջական ենթակա և հաշվետու է Բաժնի պետին
1.3. Փոխարինող պաշտոնի կամ պաշտոնների անվանումները
Բաժնի ավագ մասնագետի բացակայության դեպքում նրան փոխարինում են Բաժնի գլխավոր  մասնագետներից մեկը:
1.4. Աշխատավայրը

Հայաստան, ք.Երևան, Կենտրոն վարչական շրջան, Տիգրան Մեծի փ 4 շենք.

	2․ Պաշտոնի բնութագիրը
2.1. Աշխատանքի բնույթը, իրավունքները, պարտականությունները 

1. իրականացնում է համակենտրոնացումներին առնչվող մրցակցության օրենսդրությամբ նախատեսված գործառույթներ, նախապատրաստում է համակենտրոնացումների վերաբերյալ տեղեկանքներ, գրություններ և այլ փաստաթղթեր, կատարում է վարչական վարույթի հարուցման և իրականացման աշխատանքներ.
2. իրականացնում է համակենտրոնացումների գնահատման համար ուսումնասիրություններ․ 

3. իրականացնում է հայտարարագրման ենթակա համակենտրոնացումների թույլատրման կամ արգելման մասին որոշումների նախապատրաստմանն ուղղված միջոցառումներ.

4. իրականացնում է Օրենքով սահմանված կարգով չհայտարարագրված համակենտրոնացումների բացահայտմանն ուղղված միջոցառումներ, ուսումնասիրություններ․

5. իրականացնում է համակենտրոնացումների, չհայտարարագրված համակենտրոնացումների վերաբերյալ տեղեկատվական բազայի ստեղծմանն ու համալրմանն ուղղված միջոցառումներ.
6. իրականացնում է Հայաստանի Հանրապետության տնտեսական մրցակցության պաշտպանության պետական հանձնաժողովի (այսուհետ՝ Հանձնաժողով)  գործառույթների կատարումն ապահովելու նպատակով տնտեսվարող սուբյեկտներից, պետական մարմիններից և դրանց պաշտոնատար անձանցից տեղեկատվության հավաքագրման և մշակման աշխատանքներ․
7. իր իրավասությունների սահմաններում մասնակցում է վարչական վարույթի հարուցման և իրականացման աշխատանքներին․
8. իրականացնում է պետական գնումների շրջանակում մրցակցության սահմանափակման հնարավոր դեպքերի, այդ թվում՝ հակամրցակցային համաձայնություների բացահայտման, կանխարգելման և վերացման նպատակով ուսումնասիրություններ.

9. իրականացնում է պետական օժանդակության ընդհանուր ազդեցության գնահատում ապրանքային շուկայում մրցակցային իրավիճակի վրա, թույլատրելի կամ արգելված լինելու գնահատմանն ուղղված միջոցառումներ.
10. ներկայացնում է պետական օժանդակությունների վերաբերյալ առաջարկություններ, եզրակացություններ.
11. իրականացնում է արգելված պետական օժանդակությունների բացահայտման և ապրանքային շուկաներում մրցակցության վրա դրանց ազդեցության գնահատման ուսումնասիրություններ և մշտադիտարկումներ.
12. մասնակցում է պետական օժանդակության տրամադրման վերաբերյալ տարեկան հաշվետվության պատրաստման աշխատանքներին․

13. իրականացնում է ստուգումներ, դիտանցումներ, ուսումնասիրություններ (այդ թվում` հսկիչ գնումների) և ներկայացնում դրանց վերաբերյալ տեղեկություններ, եզրակացություններ և առաջարկություններ. 

14. մասնակցում է տնտեսական մրցակցության բնագավառում իրավախախտումների համար նախատեսվող պատասխանատվության միջոցի կիրառման, պատասխանատվության միջոցի կիրառումից ազատման և պատասխանատվության միջոցի չափի նվազեցման վերաբերյալ համապատասխան առաջարկությունների ներկայացման աշխատանքներին․
15. մասնակցում է տնտեսական մրցակցության ոլորտին առնչվող Եվրասիական տնտեսական միության նորմատիվ իրավական ակտերում, այլ միջազգային փաստաթղթերում փոփոխություններ և լրացումներ կատարելուն ուղղված աշխատանքներին, այդ կապակցությամբ կազմակերպված և այլ տեսակոնֆերանսներին, ներկայացնում առաջարկություններ և դիրքորոշումներ.
16. մասնակցում է տնտեսական մրցակցության ոլորտին առնչվող Եվրասիական տնտեսական միության կողմից իրականացվող համատեղ ուսումնասիրությունների աշխատանքներին, այդ կապակցությամբ կազմակերպված և այլ տեսակոնֆերանսներին, ներկայացնում առաջարկություններ և դիրքորոշումներ.
17. մասնակցում է Հանձնաժողովի նիստերում համակենտրոնացումներին, պետական օժանդակություններին և պետական գնումներին առնչվող հարցերի քննարկմանը, ներկայացնում առաջարկություններ.

18. մասնակցում է Հանձնաժողովի քննարկմանը ներկայացված հարցերի հիմնավորվածության, նյութերի ամբողջականության և ժամկետների պահպանման աշխատանքներին․
19. նախապատրաստում և ստորագրման է ներկայացնում Հանձնաժողովի նախագահի և գլխավոր քարտուղարի` Բաժնի առջև դրված գործառույթներից և խնդիրներից բխող իրավական ակտերի նախագծեր, եզրակացություններ, այլ փաստաթղթեր.
20. իր իրավասությունների սահմաններում իրականացնում է Հանձնաժողովի որոշման կատարման նկատմամբ վերահսկողություն․
Իրավունքները՝
· իրավական աջակցություն իրականացնող ստորաբաժանումից պահանջել իրավական հիմքերը, հիմնավորումները, օրենսդրական փոփոխությունները.
· վարչական վարույթ հարուցելու վերաբերյալ առաջարկություններ ներկայացնել և վարչական վարույթների, ուսումնասիրությունների շրջանակներում տնտեսվարող սուբյեկտներից պահանջել վարչական վարույթներին, ուսումնասիրություններին առնչվող անհրաժեշտ տեղեկություններ, փաստաթղթեր, հիմնավորումներ.
· Հանձնաժողովի որոշման կատարման վերաբերյալ տնտեսվարող սուբյեկտներից ստանալ անհրաժեշտ տեղեկատվություն, փաստաթղթեր, պարզաբանումներ, հիմնավորումներ. 
· վարչական վարույթների, ուսումնասիրությունների շրջանակներում մասնակցել քննարկումներին ինչպես Հանձնաժողովի աշխատակիցների, այնպես էլ տնտեսվարող սուբյեկտների, ֆիզիկական անձանց և այլ մարմինների մասնակցությամբ.
· ստանալ լրացուցիչ տեղեկատվություն Հանձնաժողով ներկայացված համակենտրոնացումների հայտարարագրման դիմումների վերաբերյալ․
· ներկայացնել առաջարկություններ միջազգային փորձի ուսումնասիրության և կիրառման վերաբերյալ․
· օրենքի խախտման բացահայտման դեպքում ներկայացնել պատասխանատվության միջոցի կիրառման առաջարկությունններ.
· կատարել անհրաժեշտ հարցումներ համապատասխան ոլորտը համակարգող մարմնից մեթոդական ցուցումներ, ուղեցույցներ, պարզաբանումներ, տեղեկություններ և նյութեր ստանալու նպատակով.
· ստանալ համապատասխան թույլտվություն տեղեկատվական բազաներ մուտք գործելու և անհրաժեշտ տեղեկություններից օգտվելու նպատակով.
· անհրաժեշտության դեպքում մասնակցել դիտանցումների, հսկիչ գնումների և այլ գործողությունների, ներկայացնել համապատասխան առաջարկություններ.
· Հանձնաժողովի կարգավորման տիրույթից դուրս գտնվող խնդիրների վերաբերյալ համապատասխան մարմիններին ներկայացնել առաջարկություններ.
· անհրաժեշտության դեպքում մասնակցել բացահայտված խնդիրների վերաբերյալ հանրային իրազեկման աշխատանքներին.
· Հանձնաժողովի որոշմամբ ամրագրված ժամկետներում իրավախախտումը չվերացնելու դեպքում նախապատրաստել և ներկայացնել համապատասխան առաջարկություններ.
· մասնակցել Բաժնի առջև դրված խնդիրների շրջանակներում դրանց լուծմանն ուղղված աշխատանքների կազմակերպմանը, ծրագրմանը, ղեկավարմանը և վերահսկմանը, ինչպես նաև նշվածի կապակցությամբ ներկայացնել համապատասխան առաջարկություններ.
· իր լիազորությունների սահմաններում պատրաստել համապատասխան տեղեկանքներ,
      զեկուցագրեր և գրություններ.

· մասնակցել Հանձնաժողովի այլ ստորաբաժանումների, ինչպես նաև այլ գերատեսչություններում կազմակերպած աշխատանքային քննարկումներին, տեսակոնֆերանսներին, ներկայացնել առաջարկություններ․
Պարտականությունները՝
· ուսումնասիրել Բաժնի գործառույթները կանոնակարգող և գործառույթների իրականացմանն առնչվող իրավական ակտերը, ինչպես նաև առաջարկություններ ներկայացնել իրավական ակտերը՝ գործող օրենսդրությանը համապատասխանեցնելու նպատակով.
· սահմանված ժամկետներում իրականացնել տեղեկատվության հավաքագրման և մշակման աշխատանքները.
· սահմանված կարգով և ժամկետներում իրականացնել համակենտրոնացումներին, չհայտարարագրված համակենտրոնացումներին առնչվող ուսումնասիրությունները, վերլուծությունները.
· սահմանված կարգով, ժամկետներում մասնակցել պետական օժանդակություններին առնչվող ուսումնասիրություններին, վերլուծություններին և մասնակցել պետական օժանդակության տրամադրման վերաբերյալ տարեկան հաշվետվության աշխատանքներին․
· սահմանված ժամկետներում իրականացնել պետական գնումների վերահսկման աշխատանքներ՝ մրցակցության սահմանափակման հնարավոր դեպքերի, այդ թվում՝ հակամրցակցային համաձայնություների հայտնաբերման նպատակով. 
· կատարել վարչական վարույթի գործերի ձևավորման, կազմման, հաշվառման և արխիվացման աշխատանքները.
· կատարված աշխատանքների հիման վրա ստեղծել և համալրել տեղեկատվական բազան.
·  իրականացնել Բաժնի առջև դրված գործառույթներից և խնդիրներից բխող իրավական ակտերի, առաջարկությունների, եզրակացությունների և այլ փաստաթղթերի ժամկետում և սահմանված կարգով կատարումը, և դրանց պահպանության և արխիվացման աշխատանքները.
·  առաջարկությամբ հանդես գալ Բաժնի ընթացիկ աշխատանքների կազմակերպման և ծրագրման ուղղությամբ.
· սահմանված կարգով և ժամկետներում Բաժնի պետին ներկայացնել բացահայտված խնդիրները և տալ դրանց լուծմանն ուղղված առաջարկություններ, այլընտրանքային լուծումներ.
· հսկողություն իրականացնել Հանձնաժողովի որոշումների, գրությունների կատարման նկատմամբ.
· իրականացնել տնտեսվարող սուբյեկտների մոտ ստուգումներ, հսկիչ գնումներ, դիտանցումներ և դրանց արդյունքների վերաբերյալ կազմել համապատասխան արձանագրություններ.
· Բաժնի գործառույթներից բխող աշխատանքների պատշաճ իրականացման համար ուսումնասիրել այդ գործառույթները կանոնակարգող և դրանց իրականացմանն առնչվող իրավական ակտերը, ստուգել և վերլուծել այդ գործառույթների իրականացման համար անհրաժեշտ պայմանները, առաջարկություններն ու եզրակացությունները։

	3․ Պաշտոնին ներկայացվող պահանջները
3.1. Կրթություն, որակավորման աստիճանը
1

Ուղղություն
ՍՈՑԻԱԼԱԿԱՆ ԳԻՏՈՒԹՅՈՒՆՆԵՐ ԼՐԱԳՐՈՒԹՅՈՒՆ ԵՎ ՏԵՂԵԿԱՏՎԱԿԱՆ ԳԻՏՈՒԹՅՈՒՆՆԵՐ
2

Ոլորտ
ՍՈՑԻԱԼԱԿԱՆ ԵՎ ՎԱՐՔԱԲԱՆԱԿԱՆ ԳԻՏՈՒԹՅՈՒՆՆԵՐ
3

Ենթաոլորտ
Տնտեսագիտություն
4

Մասնագիտություն
Տնտեսագիտություն
կամ

1

Ուղղություն
ԳՈՐԾԱՐԱՐՈՒԹՅՈՒՆ,ՎԱՐՉԱՐԱՐՈՒԹՅՈՒՆ ԵՎ ԻՐԱՎՈՒՆՔ
2

Ոլորտ
ԳՈՐԾԱՐԱՐՈՒԹՅՈՒՆ  ԵՎ ՎԱՐՉԱՐԱՐՈՒԹՅՈՒՆ
3

Ենթաոլորտ 
Կառավարում և վարչարարություն
4

Մասնագիտություն
Կառավարում
Կամ

1.

Ուղղություն

Գործարարություն, վարչարարություն և իրավունք

2.

Ոլորտ

Իրավունք

3.

Ենթաոլորտ

Իրավունք

4.

Մասնագիտություն

Իրավագիտություն 

մասնագիտությամբ բարձրագույն կրթություն
3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձառություն

Հանրային ծառայության առնվազն մեկ տարվա ստաժ կամ մեկ տարվա մասնագիտական աշխատանքային ստաժ կամ տնտեսագիտության բնագավառում` մեկ տարվա աշխատանքային ստաժ.
 
3.4. Անհրաժեշտ կոմպետենցիաներ

Ընդհանրական կոմպետենցիաները
1. Խնդրի լուծում

2. Հաշվետվությունների մշակում

3. Տեղեկատվության հավաքագրում, վերլուծություն

4. Բարեվարքություն 

Ընտրանքային կոմպետենցիաներ

5. Փոփոխությունների կառավարում
6. Տեղեկատվական տեխնոլոգիաներ և հեռահաղորդակցություն
7. Ժամանակի կառավարում
8. Բողոքների բավարարում
9. Փաստաթղթերի նախապատրաստում:

	4․ Կազմակերպական շրջանակը

4.1. Աշխատանքի կազմակերպման և ղեկավարման պատասխանատվությունը

Պատասխանատու է կառուցվածքային ստորաբաժանման  աշխատանքների բնույթով պայմանավորված մասնագիտական գործունեության վերջնարդյունքին նպաստող միջանկյալ արդյունքի ստեղծման համար: 
4.2. Որոշումներ կայացնելու լիազորությունները

Կայացնում է որոշումներ կառուցվածքային ստորաբաժանման աշխատանքների բնույթով պայմանավորված՝ մասնագիտական գործունեության վերջնարդյունքին նպաստող միջանկյալ արդյունքի ստեղծման շրջանակներում: 
4.3. Գործունեության ազդեցությունը 

Ունի ազդեցություն մասնագիտական աշխատանքների ապահովման և որոշակի մասնագիտական գործառույթների իրականացման շրջանակներում։ 
4.4. Շփումները և ներկայացուցչությունը

Իր իրավասության շրջանակներում շփվում և որպես ներկայացուցիչ հանդես է գալիս համապատասխան մարմնի այլ կառուցվածքային ստորաբաժանումների ներկայացուցիչների, այլ մարմինների և միջազգային կազմակերպությունների ներկայացուցիչների հետ, հանդես է գալիս համապատասխան մարմնի ներսում և համապատասխան մարմնից դուրս ձևավորված մասնագիտական աշխատանքային խմբերում: 
4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում է մասնագիտական խնդիրներ և այդ խնդիրներին տալիս է մասնագիտական լուծումներ և մասնակցում է կառուցվածքային ստորաբաժանման առջև դրված խնդիրների լուծմանը:


